
Republika e Kosovës 
Republika Kosova – Republic of Kosovo 

 
Komuna e Mitrovicës së Jugut 

Opština Juzna Mitrovica – Municipality of Mitrovica South 
 
 
KUVENDI I KOMUNËS SË MITROVICËS SË JUGUT 
Komiteti për Politikë dhe Financa 
Nr. 02-060/01-0079560-1/24 dt. 23.12.2024 
Mitrovicë 
 
 

P R O C E S V E R B A L 
Nga mbledhja e rregullt e Komitetit për Politikë dhe Financa 

Mbledhja e 35 
 
 

Koha:        23.12.2024 ora 10:00 
Vendi:       Salla e Mediave 
Të pranishëm:  Kryesuesja e Kuvendit znj. Vesa Broja 

Anëtarët e Komitetit për Politikë dhe Financa: Fadil Veseli, Nazmije 
Sejdiu, Vesel Neziri, Shkurta Shosholli Musa, Hysen Muzliukaj, 
Muhamed Hoti dhe Xhyljeta Imeri  
Drejtorët e Drejtorive  

Mungoi:    Erseka Barani 
  

Mbledhjen e hapi dhe kryesoi Kryesuesja e Kuvendit znj. Vesa Broja e cila theksoi se 
në zbatim të nenit 52, paragrafi 1, të Ligjit Nr. 03/L-040 Për vetëqeverisjen lokale; nenit 
11 paragrafët: 1, 2 edhe 5 të Udhëzimit Administrativ (MPL) Nr. 05/2020 Për procedurën 
e themelimit, përbërjen dhe kompetencat e Komiteteve të përhershme dhe komiteteve tjera 
në komunë; nenit 62, të Statutit të Komunës së Mitrovicës; nenit 15, pika 2, të Rregullores 
Komunale për punën e komiteteve të Kuvendit të Komunës, për sot ka thirrur mbledhjen e 
35-të të Komitetit për Politikë dhe Financa, me këtë: 

Rend dite:   
1. Miratimi i procesverbalit nga mbledhja e kaluar. 
2. Propozim vendim për miratim të vendimit paraprak për publikim të listës së 

përgjithshme të pronave të paluajtshme të komunës si dhe listën e veçantë të pronave 
të cilat planifikohen për dhënie në shfrytëzim gjatë vitit 2025 

3. Propozim Vendim për subvencionim të përfituesve të familjeve nga skema e ndihmës 
sociale në Komunën e Mitrovicës së Jugut 
Rendi i ditës u miratua unanimisht (8-për, 0-kundër dhe 0-abstenime). 

Pika 1 
Procesverbali nga mbledhja e kaluar u miratua unanimisht (8-për, 0-kundër dhe 

0-abstenime). 
 

Pika 2 
Kryesuesja znj. Vesa Broja hapi diskutimin lidhur me Propozim vendimin për miratim 

të vendimit paraprak për publikim të listës së përgjithshme të pronave të paluajtshme të 
komunës si dhe listën e veçantë të pronave të cilat planifikohen për dhënie në shfrytëzim 
gjatë vitit 2025.  

Fadil Veseli: U dashtë Drejtori me qenë prezent për t’na japur sqarime lidhur me këtë 
pikë. Pronat e parapara për dhënie në shfrytëzim janë ende me emra të komplikuar, ende 
kanë mbetur në gjuhën serbo-kroate, këtë e kam cekur edhe më herët, kjo duhet të 
rregullohet sa më shpejtë. Pronat që do të ipen në shfrytëzim e kanë një përparësi sepse 
dihet kush i shfrytëzon, ne ende kemi prona që janë pronë e komunës, janë të uzurpuara 
dhe uzurpatorët marrin qira, ndërsa komuna nuk përfiton asgjë. Prandaj e mirë e kësaj është 
se tash dihet kush i shfrytëzon pronat.  

Pasi nuk kishte të lajmëruar tjerë për diskutim Kryesuesja vuri në votim Propozim 
vendimin për miratim të vendimit paraprak për publikim të listës së përgjithshme të 
pronave të paluajtshme të komunës si dhe listën e veçantë të pronave të cilat planifikohen 
për dhënie në shfrytëzim gjatë vitit 2025.  

  Propozim vendimi për miratim të vendimit paraprak për publikim të listës së 
përgjithshme të pronave të paluajtshme të komunës si dhe listën e veçantë të pronave 
të cilat planifikohen për dhënie në shfrytëzim gjatë vitit 2025 u miratua unanimisht 
(8-për, 0-kundër dhe 0-abstenime) dhe i njëjti i procedohet Kuvendit të Komunës për 
shqyrtim dhe miratim.  

 

Pika 3 
Kryesuesja znj. Vesa Broja hapi diskutimin lidhur me Propozim vendimin për 

subvencionim të përfituesve të familjeve nga skema e ndihmës sociale në Komunën e 
Mitrovicës së Jugut.   

Muhamed Hoti: Në parim jam që të ndihmohet kjo kategori, por kam një pyetje: A 
është diçka për ngutë, sepse për këtë vit nuk kanë gjasa t’i marrin, prandaj kur do t’i marrin 
këto mjete rastet sociale?  

Drita Ibrahimi: Ne jemi vonuar, arsyeja është vonesa e nënshkrimit të kontratës me 
Këshillin e Bashkësisë Islame dhe pagesa e tyre për 6 muaj përnjëherë, sepse deri në muajin 
dhjetor kanë mbetur pa u paguar, po ashtu edhe subvencionimi i familjes në Kçiq, ne kemi 
mbetur pa mjete financiare dhe kjo është arsyeja që jemi vonuar.  

Hysen Muzliukaj: Në vitin 2021 sipas të dhënave kanë qenë 2200 familje me asistencë 
sociale, mua më intereson qysh ka ardhur deri te rënia e numrit të rasteve sociale nga 2200 
në 1778, ndërsa sa i përket vonesës kjo nuk është e mirë sepse këto ndihma është dashur të 
kryhen në këtë muaj, sepse para muajit shkurt nuk ka gjasa t’i marrin këto mjete.  

Pasi nuk kishte të lajmëruar tjerë për diskutim Kryesuesja vuri në votim Propozim 
vendimin për subvencionim të përfituesve të familjeve nga skema e ndihmës sociale në 
Komunën e Mitrovicës së Jugut.  

Propozim vendimi për subvencionim të përfituesve të familjeve nga skema e 
ndihmës sociale në Komunën e Mitrovicës së Jugut u miratua me shumicë votash (7-
për, 0-kundër dhe 0-abstenime) dhe i njëjti i procedohet Kuvendit të Komunës për 
shqyrtim dhe miratim. 

 
Mbledhja përfundoi punimet në ora 10:47 min. 

 
 

Mitrovicë   Procesmbajtës:    Kryesuesja e Kuvendit  
  _________________   _________________ 

   Merita PRETENI   Vesa BROJA  

